
Jarida hili uchapishwa kwa 
Ushirikiano wa Halmashauri 
ya Wilaya Masasi na GIZ 
international kwa Maendeleo 
ya Wilaya ya Masasi. 

ZIARA YA MAFUNZO WILAYANI MBEYA: 

•Tembea uoneuk. 3 

 

Mkurugenzi Mtendaji wa Halmashauri ya Wilaya ya Masasi Bibi Beatrice R. Dominic ( 

aliyesimama) akitoa maelezo mbele ya Mhe: Waziri Mkuu Mizengo Pinda wakati alipotembelea 

wilaya ya Masasi katika ziara yake Mkoani Mtwara. 

Watendaji Kusimamia Ulinzi na 
Usalama: 
•Mwito watolewa na Kamanda wa 

PolisiMkoauk. 2 

BARAZA  LA  MADIWANI 
Na Joina Jimmy Nzali 

MADIWANI wa Halmashauri ya Wilaya 

ya Masasi Mkoa wa Mtwara walia na 

tatizo la utoro katika Shule za Sekondari 

zilizipo katika Halmashauri hiyo na 

kutoa agizo kuwa kila mzazi ambaye 

hajampeleka mtoto wake Shuleni hadi 

sasa achukuliwe hatua na kwamba 

ifikapo Febuari 15 mwaka huu kila 

mzazi awe ameshampeleka mtoto wake 

Shuleni. 

Hayo waliyasema katika Baraza la 

Madiwani la Halmashauri hiyo 

lililofanyika katika Ukumbi wa 

Halmashauri hiyo Wilayani humo, 

Baraza hilo likiongozwa na Mwenyekiti 

wake  Mhe; Juma Sartma lilionekana 

kupandwa na jaziba juu ya tatizo hilo la 

utoro hasa kwa wanafunzi wa kidato cha 

kwanza ambao hawajaripoti Shuleni 

hadi sasa. 

Walisema wanashangazwa kuona idadi 

kubwa ya wanafunzi waliochaguliwa 

kujiunga na Kidato cha kwanza mwaka 

huu katika Shule mbalimbali za 

Sekondari Wilayani humo kushindwa 

kuripoti shuleni hadi sasa jambo 

linalowapa wasiwasi kwamba huenda 

kiwango cha taaluma Wilayani 

kitaporomoka. 

Madiwani hao walisema jumla ya 

wanafunzi 1459 waliyochaguliwa 

kujiunga na kidato cha kwanza mwaka 

huu ni hawajaripoti shuleni hadi sasa 

ambapo idadi hiyo ni sawa na asilimia 

68.3 na kwamba walioripoti ni 678 sawa 

na asilimia 31.7 

Kwa upande wake Diwani wa Kata ya 

Chiwata Mhe; Jafari Mkwanda alisema 

kwa sasa lazima kuwe na ushirikiano wa 

pamoja kati ya watendaji Kata, Vijini na 

Viongozi wa Wilaya kuhakisha sheria 

inayomtaka mzazi kumpeleka mtoto 

wake shuleni inatekelezwa. 

Alisema kuwa suala la elimu kwa sasa 

Wilayani Masasi linaonekana 

halipewimsukumo kwa kuwa sheria 

zilizopo 

zinazowabana wazazi 

wanaopingakutowapeleka watoto wao 

shuleni hazizingatiwi na jamii hivyo 

kuna haja ya kuanza kuzisimamia ili 

jamii ione umuhimu wa elimu. 

Naye Mwenyekiti wa Halmashauri hiyo 

Juma Satmah ambaye ni Diwani wa Kata 

ya Chiungutwa aliwataka Watendaji wa 

Kata katika maeneo yao kuanza 

kuawamba wazazi ambao hadi sasa 

hawaja- wapeleka watoto wao shuleni 

na kuhakikisha wanawachukulia sheria 

hata kwa kuwapeleka mahakamani. 

“Kwa kweli hali ni mbaya sana katika 

Shule zetu hapa Wilayani idadi kubwa 

ya wanafunzi hawajaripoti katika shule 

walizopangiwa hii ni aibu kubwa sana 

sisi kama Madiwani tunatoa azimio 

kwamba hadi ifikapo Febuari 15 mwaka 

huu tunataka kila mzazi awe 

amempeleka mtoto wake shuleni na 

atakaye pinga achukuliwe 

sheria,”alisema Sartma◘ 

 
 
 
 
 
 
 
 
 
 
 
 
 
 
 
 
 
 
 

Ziara ya waziri mkuu mizengo Pinda na viongozi wengine wilayani Masasi (katika picha) akiwa anaangalia 
magari yaliyoungua katika tukio la mwezi January 2013. 

ZIARA  YA  MAFUNZO  WILAYANI  MBEYA;  MADIWANI  NA  WAKUU ZIARA  YA  MAFUNZO  WILAYANI  MBEYA;  MADIWANI  NA  WAKUU ZIARA  YA  MAFUNZO  WILAYANI  MBEYA;  MADIWANI  NA  WAKUU ZIARA  YA  MAFUNZO  WILAYANI  MBEYA;  MADIWANI  NA  WAKUU 
WA  IDARA  H/W  MASASIWA  IDARA  H/W  MASASIWA  IDARA  H/W  MASASIWA  IDARA  H/W  MASASI 

Na Joina Jimmy Nzali 

TEMBEA UONE, hii ni kauli ya Waheshimiwa Madiwani 

wa Halmashauri ya Wilaya ya Masasi wakati 

walipotembelea Halmashauri ya Wilaya ya Mbeya na 

Mbalali baada ya kujionea jinsi Halmashauri hizo 

zinavyosimamia kwa ufasini shughuli za maendeleao 

hususani miradi. 

Madiwani walifikia hatua ya kusema kauli hiyo baada ya 

kuridhishwa na ubora wa miradi inayotekelezwa katika 

Halmashauri hizo kutokana na ushirikiano na 

uwajibikaji wa viongozi kuanzia ngazi ya Kitongoji hadi 

Wilaya, hali hii imepelekea kufanikiwa kwa kuwa na 

miradi mizuri na yenye tija kwa wananchi wao. 

Wakati wa ziara hiyo Wahe Madiwani walipata fursa ya 

kutembelea miradi ya Ujenzi, Maji, Vikundi vya 

Wajasiliamali na Miradi ya Kilimo cha Umwagiliaji, 

kupitia miradi hiyo waliweza kujifunza mbinu 

mbalimbali zilizowawezesha wenzao kufanikiwa katika 

kusimamia miradi vizuri. 
 

A: USIMAMIZI WA MIRADI YA WANANCHI 

Kwa Halmashauri ya Mbeya,kila mwaka wanafanya 

sensa ya nguvu kazi kwa kila Kitongoji ili kutambua 

nguvu kazi iliyopo kabla ya kuweka vipaumbele, hii 

inawasaidia kujua ni kiasi gani cha fedha kitachangwa 

kwa kila Kijiji. 

Uibuaji wa miradi unafanyika kwenye WDC baada ya 

Mikutanomikuu  ya Vijiji kukaa na kuweka vipaumbele, 

hivyo kila mwananchi anajua umuhimu wa mradi na 

faida zake, wakati wa uchangiaji inakuwa rahisi kwao 

kujitolea kwa yale yanayohitaji nguvu na mali. 

Pia wananchi wanapata fursa ya kuhoji mapato na 

matumizi kwenye Mikutano Mikuu ya Kijiji na hii 

inawasaidia wananchi kujua wanachochangia 

kinatumika ipasavyo, watendaji wa Kata na Vijiji 

wanapaswa kuhakikisha Mikutano inafanyika na 

matumizi ya fedha yanakuwa wazi. 

Inaendele uk. 4>> 

ZIARA YA MHE: KASSIM MAJALIWA NAIBU WAZIRI 

WA ELIMU TAMISEM OFISIYA WAZIRI MKUU 

WILAYA YA MASASI 

Kutokana na hali ya elimu nchi 
nzima kutoridhisha, wizara ya elimu 
na wadau wote wametoa msisitizo 
wa namna ya kuboresha elimu 
kwenye shule zetu, katika ziara yake 
iliyofanyika wilayani Masasi aliweza 
kuainisha mambo mbalimbali ya 
kiutumishi ikiwemo uwajibikaji na 
uwazi katika kutekeleza majukumu 
ya kila siku. 

Huduma bora itatolewa kama kila 
mtumishi atawajibika ipasavyo 
kwenye eneo lake kwa kutumia 
utaalamu na taaluma  wake. 

Majaliwa aliwakumbusha wata- 
alamu na wakurugenzi kujenga 
utaratibu wa kuwaeleza wananchi 
mipango mikakati yanamna ya 
kuwahudumia jamii husuasi taarifa 
za miradi ya maendeleo kupitia 
vyombo vya habari vya ndani na nje, 
hii itasaidia kupunguza migogoro na 

malalamiko ya wanajamii kwa 
serikali na wataalamu.  
Ni wajibu wa wakuru- genzi 
kuandaa utaratibu wa wataala- mu 
kutumia vyombo vya habari 
kuwaeleza wananchi kazi wanazo- 
fanya kwenye idara zao, utoaji wa 
taarifa unasaidia kujenga mahusiano 
mazuri kati ya wananchi na 
wataalamu na serikali kwa ujumla. 
Wataalamu wanaweza kuwa na 
vipindi vya moja kwa moja kwenye 
redio au televisheni, makala za 
magazetini au rediona TV, matumizi 
ya mitandao ya internet (website, 
blogs). 

KUHUSU MAPATO 

Halmashauri zinatakiwa kuongeza 
juhudi za utambuzi wa vyanzo vya 
ndani katika ukusanyaji wa mapato 
ya ndani ili halmashauri ziweze 

kuratibu miradi bila kutegemea 
fedha za ruzuku (OTHER 
CHARGES)pekee. Madiwani 
wasaidie kutambua vyanzo vya 
mapato ya ndani na kusimamia 
ukusanyaji wa mapato ili 
kurahisisha utendaji kazi kwa 
madiwani na watendaji. 

SUALA LA ELIMU 

Hali ya elimu wilaya ya Masasi iko 
chini kiufaulu ambapo kwa elimu 
msingi imefaurisha kwa 37.2% na 
52% kwa elimu sekondari.Ufaulu 
uko chini ya lengo la kufikia 60%. 
Mkakati wa kubadilisha utaratibu 
wa kuratibu elimu unatakiwa ili 
kufikia lengo. 

 

Inaendele uk. 4>> 

ZIARA YA MADIWANI NA WATENDAJI................ 

>>Inatoka uk. 3 

Katika hatua za utekelezaji wa miradi kila Kijiji 

kinachagua Mjumbe mmoja mwenye uwezo wa 

kudadisi katika Kamati itakayosimamia mradi husika, 

na mjumbe huyo ndiye atakakuwa anajibu maswali 

yanayohusu mradi huo kwa wananchi. 

Pia matumizi ya mafundi wa kawaida kujenga miradi 

mbalimbali kunawasaidia kupunguza gharama kubwa 

ambayo wakandarasi wanaihitaji, hivyo fedha 

zinazobaki zinatumika kufanya shughuli nyingine, 

mafundi hao pamoja na kufanya kazi ya kujenga 

wanatoa mchango wao wa nguvu na mali kama 

wananchi wengine. 

Kitu kingine kinachopelekea miradi yao kukamilika kwa 

wakati ni umakini wa kamati za kusimamia miradi 

ambapo kamati ya mradi wowote inakaa kila wiki 

kujadili kazi zilizofanywa na kupanga kazi za wiki 

linafuata pamoja na kujua kama kuna chngamoto 

zinatatuliwa mapema. 

Kutokana na hayo yote Halmashauri ya Wilaya ya 

Masasi imejifunza mengi katika usimamizi wa miradi 

mbalimabali ya maendeleo kwa kufanya mambo 

yaliyoainishwa hapo juu na kuyafanyia kazi. 

.ZIARA YA MHE: WAZIRI.................. 

Viongozi wa ngazi zote wanawajibu mkubwa wa 

kusimamia miradi ya maendeleo kuanzia wakati wa 

hatua ya uibuaji hadi utekelezaji wake, wananchi 

wanapaswa kushirikishwa hitaji la mradi na 

waelimishwe umuhimu wa mradi na kwa kiasi gani 

wanatakiwa kuhusika katika utekelezaji,kila Kijiji au 

Kitongoji kiwe na mwakilishi kwenye kamati ya 

kusimamia mradi, utoaji wa mirejesho ya maendeleo ya 

maradi, kujadili changamoto na mafanikio kwa pamoja, 

hii itasaidia wananchi waone mradi ni wao na si wa 

Halmashauri kama wanavyoona sasa. 

Utengenezaji wa sheria ndogo ni jambo la muhimu 

katika utekelezaji wa miradi ya maendeleo, uwazi na 

ukweli katika mapato na matumizi ya fedha za mradi 

kwa wananchi ni muhimu kwani wanapata fursa ya 

kujua fedha na nguvu zao zinafanya kazi iliyokusudiwa 

na hivyo wataendelea kuchangia zaidi. 

Ushirikiano wa viongozi; Madiwani, Wakuu wa Idara, 

Watendaji wa Kata, Vijiji, Vitongoji, wananchi na kamati 

zinazosimamia miradi ni muhimu katika utekelezaji 

makini wa miradi ya maendeleo ◘

>>Inatoka uk. 3 

Wizara imejitahidi kutatua tatizo la 
vitabu vya ziada na kiada vya 
kujifunzia na kujifunza kwa 
uwiano wa kitabu kimoja 
wanafunzi 3 kutoka kitabu kimoja 
wanafunzi 10, na ina mpango wa 
kuhakikisha baada ya muda wa 
miaka miwili ijayo kila 
mwanafunzi atakuwa na kitabu 
chake kwa kila somo. Uwepo wa 
vitabu utasaidia wanafunzi 
kujifunza zaidi na kwa urahisi na 
hatimae kiwango cha elimu 
kitakuwa juu na bora.Jitihada 
nyingine inayofanywa na serikali 
kuu ni upelekaji wa fedha za 
Ruzuku (CAPITATION) kwa ajili 
ya matumizi ya kununua vifaa vya 
kiwandani. Lakini fedha hizi 
hazifiki kwa wakati na hivyo 
kupelekea shule kushindwa 
kufanya kazi iliyokusudiwa, hali 

hii imechangia kushuka kwa elimu 
kwani walimu wanakosa mahitaji 
muhimu. Ni vizuri Wakurugenzi na 
maafisa elimu kuhakikisha fedha 
hizi zinafika maeneo husika kwa 
siku 14 baada ya kuzipokea ili 
zifanye kazi iliyokusudiwa. 

Tatizo la walimu kwa wilaya ya 
Masasi, wizara imejitahidi kutatua 
kwa kiasi kikubwa kwani imeweza 
kuleta waalimu wa kutosha kwa 
elimu ya msingi na sekondari. Kwa 
Halmashauri  ya Wilaya Masasi 
elimu msingi ilikuwa na uhitaji wa 
walimu 300 walioletwa 179 na kwa 
upande Elimu Sekondari uhitaji 
216 walioletwa 104, walimu hawa 
wataripoti mwezi aprili 2014. 

Kwa upande wa walimu wa 
masomo ya sayansi serikali 
inaendelea kujitahidi kuwaso- 
mesha wanafunzi waliomaliza 
kitado cha sita masomo ya muda 

mfupi ili wasaidie kufundisha. kwa 
juhudi hizi shule za kata 
hazitakuwa na upungufu wa 
walimu hivyo ufaulu utaongezeka 
kwani mpaka sasa hakuna shule 
ambayo ina walimu chini ya 
watano. 

Wizara pia imedhamilia kuboresha 
elimu kwa kuifanyia mabadiliko 
mitaala ya elimu ili iende 
sambamba na mabadiliko ya 
sayansi na teknologia, hii itaenda 
sambamba na ufufuaji wa shule za 
ufundi kwa shule za msingi na 
sekondari ili wanafunzi wengine 
waweze kupata elimu ya ufundi 
kuanzia ngazi ya awali hadi chuo 
kikuu, elimu hii itawasaidia 
wanafunzi kuweza kujiajili kwa 
urahisi zaidi kwani wanakuwa na 
ujuzi wa kitu Fulani◘ 

HABARI  KATIKA  PICHA 

 

Waheshimiwa Madiwani na Wakuu wa Idara wa Halmashauri ya Wilaya ya Masasi wakielekezwa jambo na Afisa 
Kilimowa Halmashauri ya Wilaya  ya Mbalali kuhusu ufugaji wa samaki katika skimu yao ya umwagiliaji. 

 

 

Ni moja ya bwawa la samaki lililopo katika Skimu hiyo Wilaya ya Mbalali. Hapa walijifunza kuwa  kilimo cha umwagiliaji kinahusiaha ufugaji wa 
samaki pia, mbogamboga na mazao mengine mengi sio mpunga pekee  

Mashamba ya kilimo cha mpunga yaliyopo kwenye skimu ya umwagiliaji katika Halmashauri ya Wilaya ya Mbeya 
ambayo yanaendeshwa  na Wanaushirika wa Mradi huo. 

 

 

Wajumbe wakisililza maelezo ya namna ya uendeshaji wa mradi wa Umwagiliaji wa Igomelo katika halmashauri ya 
wilaya ya mbalali. Anayetoa maelezo ni Mwenyekiti wa Bodi ya  Chama cha Ushirika cha Igomelo. Bodi ya Mradi huu 
inaujua mradi vizuri ndio maana mradi unaendelea  Hili Nalo Lakujifunza.Kuwa Na Kamati Inayoelewamradi vizuri ni 
rahisi kuuendesha. 

Waheshimiwa Madiwani viongozi na watendaji   wakijionea Shamba la nyanya lililopo kwenye Mradi wa Skimu ya 
Umwagiliaji Igomelo katika Halmashauri ya Wilaya ya  Mbalali, linalomilikiwa na mama mjane. Hii inaonyesha kuwa ujane 

sio kuwa masikini. Wanawake wanaweza kujikwamua kuichumi hata bila ya wanaume kupitia  fursa  ya kilimo 

 

Hili ni jengo la Hosteli katika Shule  ya Sekondari ya  Imezu,  ni moja ya Shule za Kata katika Halmashauri ya Wilaya  ya 
Mbeya, huu ni kati ya Miradi inayotekelezwa kwa kushirikisha nguvu za wananchi. Na wananchi wanajitolea kwa moyo 

na ndio maana mradi umefikia hatua nzuri. Siri ya mafanikio  wananchi walishirikishwa kuanzia ngazi ya awali ya 
mradi, matumizi ya sheria ndogongogo na kusomewa mapato na matumizi,  kutumia mafundi wa vijijini nk:  Wananchi 
tushiriki kikamilifu kuchangia miradi ya maendeleo. Kwani ni kwa faida ya watoto wetu  na jamii yetu kwa ujumla 

 

USHIRIKIANO NA USHIRIKISHAJI NI NGUZO YA MAENDELEO YETU TUBADILI MTAZAMO 

MIRADI INAYOTEKELEZWA KWA SHIRIKIANO WA SHIRIKA LA GIZ NA SULUGOMIRADI INAYOTEKELEZWA KWA SHIRIKIANO WA SHIRIKA LA GIZ NA SULUGOMIRADI INAYOTEKELEZWA KWA SHIRIKIANO WA SHIRIKA LA GIZ NA SULUGOMIRADI INAYOTEKELEZWA KWA SHIRIKIANO WA SHIRIKA LA GIZ NA SULUGO 

Miradi  ya BIO GAS inayotekelezwa na Serikali ya Ujerumani kupitia Shirika la GIZ kwa kushirikiana na SULGO. Miradi hii 
imejengwa na wataalam wa Nishati Vijijini REA katika maeneo ya Migongo, CHUO CHA Maendeleo (FDC) na Lupaso. 

 

Wageni kutoka Halmashauri ya Enzkreis  wakiongozwa na Bwana Benjamin Claus (mwenye sharti la blue ) , 
mtaalam aliyejenga mtambo wa gas migongo (wa kwanza kulia) na wenyeji wa Wilaya ya Masasi  wakiongozwa 
na mwenyekiti wa halmashauri wakiwa katika Ofisi ya Mkurugenzi kwa ajili ya utambulisho. 

Halmashauri ya Enzkries kupitia Shirika la GIZ inatekeleza miradi katika nyanya za afya, elimu na uchumi na hudauma 
za kijamii  , katika Halmashauri ya Wilaya ya Masasi na Mji  kwa kutoa misaada ya hali na mali. Katika kukamiliasha 
haya imesaidia kuleta machine ya utra sound katika hospitali ya mkomaindo, kutoa mafunzo ya matumizi ya nishati 
mbadala, utengenezaji wa mjiko ya gas vitabu kwa shule za sekondari na msingi, komputa na magenerata ili kuhakikisha 
huduma zinakuwa bora katika nyanja hizi. 

Lakini pia kupitia shirika la GIZ halmashauri zimekuwa zikipata ushauri wa kuongeza mapato ambapo halmashauri ya 
mji wa masasi imefanikiwa kuanzisha kodi ya majengo na kukusanya kodi hizo kwa mfumo wa kisasa unatumia 
komputa. 

Katika timu iliyoonekana katika picha kuna madaktari wawili ambao wamebobea kwenye mambo ya uzazi na walipata 
fursa ya kutembelea wodi la wazazi katika hospitali ya Mkomaindo ambalo litafungwa sola  ili kukabiliana na tatizo la 
umeme wakati wa kujifungua. 

Aidha Shirika la GIZ kupitia mradi wa NAKOPA II (NAKOPA PROJECT II) kutafungwa solar katika chumba cha watoto 
wanaozaliwa kabla ya wakati katika hospitali ya mkomaindo. Mradi wa NAKOPA Awamu ya Kwanza (NAKOPA 
PROJECT II) ulijenga mitambo mitatu ya Bio gas eneo la Migongo Mission, Masasi FDC na Lupaso. 

Kupitia ushirikiano huu Halmashauri ya Enzkreis italeta wanafunzi watakaotoa mafunzo ya utengenezaji wa taa na 
majiko ya nishati ya jua katika Chuo cha maendeleo, kutafiti  mahitaji halisi ya vifaa vya nishati ya jua, na kuhamasisha 
jamii kuhusu mabadiliko ya tabia ya nchi. 

MAENEO WALIYOTEMBELEA 

 

Bwana benjamini Klaus (wanne kushoto) akitoa maelezo ya Mradi wa bio gas eneo la migongo (hiki ni 
kinu cha kuchanganyia kinyesi cha wanyama kwaajili ya kuzalisha gas kwa wageni  

Mtaalamu kutoka REA (wa nne kutoka kushoto) aliyetengeneza mradi huo akitoa maelezo zaidi juu 

ya mtambo huo  namna ulivyotengenezwa na faida zake 

 

Huu ni Mradi wa biogas katika chuo cha maendeleo ya wananchi masasi uliofadhiliwa na shirika la 
GIZ wakishirikiana na SULGO katika kurahisisha huduma ya nishati. 

 

Wageni wakiwa Hospitali ya Mkomaindo wodi la akina mama ambalo limepata msaada wa 
kufungiwa solar ili kuboresha huduma ya uzazi kwa akinamama na watoto. Wa kwanza kulia ni 
moja ya Madakitari  waliofika kuangalia hospitaali na wa kwanza kushoto ni daktari mkuu wa 
hospitali ya mkomaindo. 

Picha ya pamoja ya  wageni kutoka Enzkreis na Wenyenyeji wa Halmashauri ya Wilaya na Mji pamoja na 
wanufaika na mradi, ikiongozwa na Afisa Maendeleo ya Jamii Bwana Julius Mwanganda (wa kwanza 

kushoto) ambaye kwa sasa amehamia Halmashauri ya Bagamoyo. 
 

SIKU YA WANAWAKE DUNIANI,WAKIONYESHA UWEZO WAO 

 

Siku ya Wanawake Duniani, ujasiliamali ndiyo njia pekee ya kujikwamua kiuchumi. Kubweteka sio mpango 

Ubaguzi wa kijisi, mila kandamizi, mitazamo potofu, na kukosa fursa ni changamoto kubwa kwa wanawake 
katika kujikwa mua kimaendeleo, ni vizuri  jamii ijue kuwa  mwanamke ni nguzo ya familia  kwa hiyo 

apewe nafasi asibaguliwe,  

katika katiba ya jamuhuri ya muungano wa tanzania  ya mwaka 1977  ibara ya 22 na 24 inaeleza kuwa kila 
mtu ana haki ya kufanya kazi na kumiliki mali  kwahiyo wanawake hawapaswi kubaguliwa kwani wao 

wana haki za msingi kama binadamu wengine. 

Lakini pia wanawake wenyewe pia wanapaswa kujituma na kutambua haki zao na kuzipigania ili 
kuboresha na kuimarisha uchumi wa  familia na nchi kwa ujumla. 

MAZINGIRA BORA YANACHANGIWA NA UPNADAJI MITI 

Mwananchi wa Kijiji cha Namahinga akipanda mti siku ya sherehe za upandaji miti iliyofanyika 
Kijijini hapo. 

Wananchi kwa pamoja wali shiriki  kupanada miti. wazee,vijana na watoto kuonyeshesha kuwa 
wanajua umuhuhimu wa kupanada na kuhifashi mazingira 

UBORESHAJI WA MAKAZI YA WATUMISHI KATIKA HALMASHURI YA  WILAYA YA MASASI  

Halmashuri ya wilaya ya masasi imefanukiwa kujenga nyumba nne za watumishi kama  juhudi mojawapo ya 
kuwaboreshea watumishi wake mazingira bora ya kufanya kazi,   Mkurugenzi wa Halmahauri hiyo Bibi Beatrice R 

Dominicalisema kuwa pamoja na kuborsha makazi ya watumishi lakini pia  halmashauri inapunguza gharama za 
kuwalipia nyumba watumishi hao  na hivyo fedha hizo kutumikla kwenye shughuli za maendeleo 

 

 

Moja ya nyumba nne za Watumishi wa Halmashauri ya Wilaya ya Masasi zilizopo eneo la Mtandi. Wilayani Masas 

Wanafunzi wa Shule ya Msingi Lukuledi Maalum wakiwa katika picha ya pamoja na Mkurugenzi Mtendaji wa 
Halmashauri ya Wilaya ya Masasi, Afisa Elimu Msingi na Walimu wa Shule hiyo wakati wa chakula cha pamoja. 
Kuwapenda watoto hawa wenye mahitaji maalum ni wajibu wa kila mtu, tuwapende na tuwajali. 
 
 
 

 

Mvua za mwaka huu zilivyoharibu miundombinu ya barabara. Hili ni daraja la mto Mwiti linalounganisha Kata ya 
Nanjota na Mkundi lililobomolewa na mvua nyingi zilizonyesha kwa wingi mwaka huu. 

WATENDAJI WA KATA KUSIMAMIA ULINZI WATENDAJI WA KATA KUSIMAMIA ULINZI WATENDAJI WA KATA KUSIMAMIA ULINZI WATENDAJI WA KATA KUSIMAMIA ULINZI 

NA USALAMA NA USALAMA NA USALAMA NA USALAMA  
Na Joina Jimmy Nzali 

 

JESHI la Polisi Mkoani Mtwara 

limewataka Watendaji wa Kata 

na Maafisa Tarafa Mkoani humo 

kushirikiana kwa pamoja na Jeshi 

hilo katika kusimamia suala la ulinzi 

na usalama katika maeneo 

ilikudhibiti vitendo vya uvunjifu wa 

amani vinavyoweza kujitokeza. 

Mwito huo umetolewa jana 

Wilayani Masasi Mkoani hapa na 

Kamanda wa Polisi Mkoani 

humo,Zelothe Steven alipokuwa 

akizungumza na Watendaji wa 

Kata, Maafisa Tarafa na Viongozi 

wa Dini  katika kikao maalumu 

kilichoitishwa na Jeshi hilo kwa 

lengo la kutoa elimu ya ulinzi na 

usalama kwa Watendaji hao. 

Alisema Watendaji wa Kata na 

Maafisa Tarafa wana wajibu 

mkubwa katika maeneo yao katika 

kusimamia suala la ulinzi na 

usalama na kuweza kudhibiti 

vitendo vya uharifu kwa kutoa 

elimu ya ulinzi na usalama kwa 

jamii ikiwa ni pamoja na kutoa 

taarifa ya watu wanaojihusisha na 

vitendo vya aina hiyo ili kudhibiti 

dalili za uvunjifu wa amani. 

Kamanda Steven alisema kuwa 

Tanzania ni nchi inayoongozwa 

kwa misingi ya democrasia ya 

amani na upendo hivyo Watendaji 

wa Kata na Maafisa Tarafa kwa 

kushirikiana na Wakaguzi wa Polisi 

katika ngazi ya Tarafa 

wanapaswa kuunganisha nguvu 

kudumisha amani kwa kutafuta na 

kubaini vyanzo vinavyoweza 

kujitokeza na kuvunja amani. 

“Kumekuwa na viashiria vingi vya 

uvunjifu wa amani hapa Wilayani 

Masasi sasa naagiza Watendaji 

wa Kata Maafisa Tarafa 

mshirikiane na hawa Wakaguzi wa 

Polisi waliopo katika Tarafa 

kuwafichuwa waharifu ili tuweza 

kuwachukulia hatua,”alisema 

Kamanda huyo 

Aidha Kamanda huyo aliwataka 

Viongozi wa Dini Mkoani humo 

kutumia nafasi zao kuhubiri suala 

la kudumisha ulinzi na usalana ili 

amani isijekutoweka kwani amani 

ni msingi wa maendeleo na 

kwamba Serikali imeweka vyombo 

vyake vya ulinzi na usalama kwa 

ajili ya kulinda amani. 

Kwa upande wake Mwenyekiti wa 

Kamati ya Ulinzi na Usalama 

Wilayani Masasi ambaye pia ni 

Mkuu Wilaya hiyo,Farida Mgomi 

aliwaomba Watendaji hao kutilia 

mkazo suala hilo na kusimamia 

suala la ulinzi na usalama kwa 

kuhakikisha wanatoa tarifa za 

watu wanaojihusisha na vitendo 

hivyo. 

Alisema kila mmoja kwa nafasi 

yake ni mlinzi wa amani katika 

eneo lake na kwamba pasipo 

amani hapawezi kuwa na 

upatikanaji wa maendeleo hivyo 

kunahaja ya kuwa na nguvu ya 

pamoja katika kusimamia suala la 

ulinzi na usalama◘ 

 

MASUALA  YA AFYA 

WANAFUNZI WA SHULE ZA MSINGI KUMEZESHWA DAWA ZA KICHOCHO. 

Na Joina Jimmy Nzali 

Watoto hususani  wanafunzi wa shule za msingi wameshauriwa 

kutocheza  kwenye madimbwi na sehemu nyingine  

zinazotuamisha maji au uchafu  ili kuepukana na  kupata  

magonjwa  ya kichocho, minyoo na magongwa mengine  

kutokana na magonjwa hayo kuathiri afya zao na hivyo kushindwa 

kusoma vizuri 

 Hayo yalizungumzwa na  kaimu mkurugenzi  wa Halmashauri ya 
Wilaya ya Masasi Bi Rehema Nyoka katika  siku ya uzinduzi wa 

unyweshaji wa dawa za magonjwa yaliyokuwa hayapewi 

kipaumbele kama kichocho,  minyoo ya tumbo,mapunye, 

trakoma, usubi, matende,fangasi,  na ngirimaji kwa lengo la 

kukinga na kutibu magonjwa hayo.  
Akizungumuza katika uzinduzi huo Bi rehema aliwaeleza wazazi na 

wanafunzi kuwa dawa  hizi hazina madhara kwa watoto kama 

inavyosemekana kwa watu wengi ambao hawana taarifa sahihi  

juu ya dawa hizo zaidi ya kukinga na kutibu magonjwa hayo. 

“Dawa hizi hazina madhara,ndio maana serikali imeamua  
kuwathamini watoto na  kwa kuwapa dawa hizi kwani magonjwa 

haya yanawaathiri sana kulingana na mazingira wanayocheza “ 

alifafanua Bi Rehema. 
Aidha BI rehema  alishauri wazazi kutambua wajibu wa  

kuwahimiza watoto kunywa dawa hizo na kuachana na dhana ya 

kuwa dawa hizo ni sumu na zinaharibu kizazi, lakini pia wawajibike 

kuweka mazingira  safi kwa kufukia mashimo na kunywa maji safi 

na salam na usafi kwa ujumla. 

 

Kwa upande wake kaimu mganga mkuu wa  halmashauri ya 

wilaya ya masasi bwana Manzi alisema kuwa katika umezaji wa 

dawa hizo ni vizuri watoto wale chakula ili watoto wasipate 

madhara kama ya kutapika   



MasasileoGazetilako - 14 - 

Mwalimu wa shule ya msingi Namajani Patrick stewart kasembe 

amesema changamoto wanayokumbana nayo katika zoezi la 

utoaji dawa za chanjo ya magonjwa hayo ni mwitikio hasi kwa 

baadhi ya wazazi ambao hawataki watoto wao wapatiwe chanjo 

wakiogopa watadhurika 

HABARI NJEMA: 

NANENANE KITAIFA KUFANYIKA MKOA WA LINDI ENEO LA NGONGO 

 

HALMASHAURI YA WILAYA YA MASASI YAJIANDAA VEMA NA MAANDALIZI YA 

NANENANE 

 
Halmashauri ya wilaya ya Masasi 
imejipanga vizuri kwa kuhakikisha 
inafanya maandalizi mazuri katika 
maonyesho ya nanenane mwaka 
huu ambayo yataadhimishwa 
kitaifa katika eneo la viwanja vya 
Ngongo mkoani Lindi kwa kuwa ni 
banda zuri lenye bidhaa za 
maonyesho zenye ubora wa hali 
ya juu. 

Akizungumza na wakuu wa idara 
mkurugenzi mtendaji wa 
halmashauri hiyo bibi Beatrice R 
Dominic alisema kuwa ni vizuri 
tukajiaandaa mapema kujenga 
banda bora, vipando vizuri pamoja 
kazi zitakazoonyeshwa za kila 
idara. 
Mkurugenzi aliwaagiza idara ya 
kilimo kuhakikisha inafanya 

maandalizi ya kutoka kwenye 
idara yao kwa kuhakikisha vitu 
vyote muhimu vinaandaliwa 
mapema hususani vipando 
ambavyo vinaweza kupandwa 
kipindi hiki cha mvua ili viweze 
kustawi vizuri.

 
 

 
Wakuu wa idara na vitengo wa halmashauri ya wilaya ya masasi wkiwa eneo lamabanda ya ngombe  
wakipanga mkakati wa kuboresha ili kufanikisha sherehe hizo zitakazofanyika kitaifa mkoani lindi eneo la 
ngongo. 

 
 

Hapa wakiangalia bwawa la samaki 

KILIMO, 

BODI MPYA YA MFUKO WA PEMBEJEO ZA ZAO  KOROSHO IWAJIBIKE IPASAVYO 

KWA WAKULIMA. 

 

Wajumbe wa bodi mpya ya  

pembejeo za kilimo wameaswa 

kuwajibika ipasavyo kwa 

kuwasaidiai wakulima  wa zao la 

korosho  kwa kupata pembejeo za 

kilimo kwa wakati na kwa bei 

nafuu  ili waweze kuzalisha kwa 

wingi na kwa ubora. 

 

Hayo yalizungumzwa na 

mwenyekiti wa halmashauri ya 

wilaya ya masasi mhe: juma 

satmah  katika mkutano wa 

uchaguzi wa wajumbe wapya wa 

bodi hiyo baada ya bodi za zamani 

kuisha muda wake ambapo jumla 

ya wajumbe 10 kutoka katika  

tarafa tano walichaguliwa. 

 

Satmah aliwashuri wajumbe hoa 

wapya  wa bodi ha mfuko huo 

kushirikiana ilia waweze kufanya 

kazi vizuri kwa kuhakikisha 

pembejeo zinaafikia wakulima 

kwa wakati na haki bila upendeleo, 

uzembe wa kufuatilia pembejeo 

hizo mapemba kutaathiri 

makulima na uchumi kwa ujumla. 

“Jukumu mlilopewa ni kubwa mno 

la kuhakikisha wakulima wanapata 

pembejeo hizo kwa wakati na kwa 

bei nafuu, bodi ikishindwa kufanya 

hivyo itasambabisha madhara 

makubwa kwa wakulima lakini pia 

kwa serikali” alisema  mwenyekiti.  

 

Kwa upande wake mwenyekiti wa 

bodi aliyemaliza mda wake 

aliishauri bodi mpya kuwa bodi ina 

wajibu wa mkulima anahitaji 

huduma bora ili aweze kuongeza 

uzalishaji wa zao la korosho kwani 

hiyo ndiyo kazi yao kuu kwajilli ya 

kukuza  uchumi. 

 

Nae Katibu Tawala bwana Yohana 

Paul Miwa aliiomba bodi 

kusikiliza mahitaji ya wakulima ili 

kuepusha migogoro, lakini pia 

kuwashirikisha wataalamu katika 

kutoa elimu ya namna ya kutumia 

dawa za maji ili ziweze kufanya 

kazi iliyokusudiwa na sio kudhuru 

mazao.  

 

Naye Afisa Kilimo,Umwagiliaji na 

Ushirika wa Halmashauri ya 

Wilaya ya Masasi Bwana  Winfred 

Tamba aliiambia bodi  kuzingatia 

katiba ambayo inawataka kutafuta 

pembejeo kwa wakati na 

kusambaza kwa wakulima kwa bei 

nafuu, kushindwa kufanya hivyo 

kutapelekea uzalishaji kuwa duni 

na mapato ya halmashauri kushuka 

kwani mazao ni chanzo kikuu cha 

mapato. 

 

Wajumbe wa bodi ya mfuko wa 

pembejeo wa wakulima wa 

korosho  huchaguliwa kila baada 

ya miaka mitatu na inakuwa na 

wajumbe 10 ambapo kila Tarafa 

inatoa wajumbe  wawili ili kupata 

uwakilishi sawa katika maeneo 

yote. 

UZALENDO KWA TAIFA NI SUALA LA MAPENZI KWA TAIFA, KILA MTU 

ATIMIZE WAJIBU WAKE KWA UADILIFU 

TANGAZA NA MASASI LEO 
� Biashara, 
� Mikutano, 
� Taarifa kwa wananchi n.k. 

Kupitia Jarida lako maridhawa la MASASI LEO linalosomwana watu wengi mjini na vijijini kwa 
gharama nafuu kabisa. 

Kwa maoni/ushauri/ habari kero wasiliana nasi kupitiaKwa maoni/ushauri/ habari kero wasiliana nasi kupitiaKwa maoni/ushauri/ habari kero wasiliana nasi kupitiaKwa maoni/ushauri/ habari kero wasiliana nasi kupitia    

Mhariri Mkuu Masasi Leo 
Joina Jimmy Nzali 
S.L.P. 60, Masasi 

E-mail: ded.masasi@gmail.com 
jnzali@gmail.com 

 

Fika Ofisi ya Mawasiliano jengo 
la Halmashauri ya Wilaya 

Masasi 
 

AU 
Piga simu namba; 

0716880568 
07552l38887 

KARIBU SANA !! 

 

 


